
1.- Introdución. Ficha do evento 

 A Noite Galega das Telecomunicacións e da Sociedade da Información defínese como 

o encontro de referencia do sector das telecomunicacións e da sociedade da información que 

organizan o Colexio Oficial e a Asociación de Enxeñeiros de Telecomunicación de Galicia 

(COETG/AETG) con carácter anual. Este encontro naceu co obxectivo de fomentar os lazos 

de cofraternización entre os profesionais das telecomunicacións e constitúe o marco de 

referencia para homenaxear a aquelas persoas e entidades que teñan destacado no 

desenvolvemento e promoción das TIC dende diversos ámbitos de actividade e a aquelas 

que dentro do colectivo, destacan polos seus méritos no desenvolvemento da profesión de 

enxeñeiros de telecomunicación en Galicia. 

 

Ficha do evento: 

Título: XXI Noite Galega das Telecomunicacións e da Sociedade da Información. 

Lema: A transformación dixital. O desafío 4.0. 

Organiza: Colexio Oficial / Asociación de Enxeñeiros de Telecomunicación de Galicia – 

COETG / AETG. 

Data: 30 de setembro de 2016. 

Lugar: Gran Hotel da Toxa  (O Grove - Pontevedra). 

2.- Programa do acto. Desenvolvemento 

 

20.00 h – Cóctel de benvida e networking no Salón Aqua 

21.30 h – Presentación: A transformación dixital. O desafío 4.0 

21.45 h – Entrega dos Premios Galicia das Telecomunicacións e da Sociedade da Información 

  Premio Ingeniero Gerardo García Campos á Mellor Iniciativa Empresarial TIC 

  Premio Gradiant á Mellor Tese Doutoral aplicada no Sector TIC 

  Premio Ineo ao Produto ou Servizo TEIC orientado ao Internet das Cousas 

  Premio Amtega ao Mellor Proxecto TIC con Beneficios Sociais 

                       Premio Acuntia á empresa galega que aposta polo desenvolvemento de infraestruturas 

intelixentes de telecomunicacións 

  Enxeñeiro do Ano  

23.00 h – Cea 

A Noite Galega das Telecomunicacións e da Sociedade da Información tivo lugar 

no Gran Hotel da Toxa o 30 de setembro baixo o lema “A transformación dixital. O desafío 4.0”. 

Na súa XXI edición, contou coa participación de preto de 300 profesionais do sector das 

telecomunicacións e da sociedade da información de ámbito nacional e autonómico, entre os 

que se atopaba unha gran representación dos nosos asociados e representantes das 

principais empresas do sector TIC.  

Para a súa realización, o evento contou co patrocinio das entidades Acuntia, Banco 

Santander, Cellnex Telecom, Consello Galego de Enxeñarías CGES, CRTVG, Egatel, 

Ericsson, a Escola de Enxeñaría de Telecomunicación da Universidade de Vigo, Everis, 

Gradiant, Grupo PSN, Huawei, Idom, Igape, Indra, Ineo, a Fundación Ingeniero Gerardo 

García Campos/Itelsis Group, Oracle, Orange, PuntoGal, R, Retegal, Satec, Smartel, Telecon 

Galicia, Telefónica, Televes, Tesec, Ufinet e Vodafone.  

A Noite estivo presidida, nesta ocasión, pola directora da Axencia para a 

Modernización Tecnolóxica de Galicia (AMTEGA), Mar Pereira. Tamén acudiron o director 

do IGAPE, Javier Aguilera e o director do estaleiro de Navantia, en Ferrol, Julio Martín e 

unha completa e diversa representación das empresas máis importantes do sector TIC de 

Galicia e tamén a nivel nacional. 

Presentada pola actriz Carmen Méndez e que contou coa actuación do monologuista 

Carlos Blanco, a Noite deu comezo coa proxección dun vídeo sobre o desafío 4.0, ao que 

continuou a intervención de Ramón Bermúdez de Castro, presidente da AETG que deu a 

benvida aos presentes. 

Rematada a intervención, a AETG fixo a entrega dos seus tradicionais premios: 

Premios Galicia das Telecomunicacións e da Sociedade da Información 2016. O anuncio e 

entrega dos galardóns foi precedido por unha reportaxe audiovisual conxunta. Nesta 

ocasión, César Mariñas Dávila, foi nomeado o Enxeñeiro do Ano, pola súa traxectoria en 

postos de responsabilidade en diferentes empresas do sector TIC e no exercicio libre da 

profesión e tamén se recoñeceu a súa profesionalidade e independencia, e a súa contribución 

ao desenvolvemento das telecomunicacións en Galicia. O mesmo Galardoado recolleu o 

premio de mans do decano/presidente do COETG/AETG, Ramón Bermúdez de Castro. 

O galardón Gerardo García Campos á Mellor Iniciativa Empresarial no Sector TIC 

foi para Monet Viticultura, pola introdución das TIC en sectores onde aportan valor a 

procesos tradicionais e pola súa aplicación a mercados amplos. O xurado tivo tamén en 

conta a orientación de esta empresa á exportación e a súa actividade en I+D+i e a creación de 

emprego tecnolóxico. Entregou o premio o director xeral de Itelsis, Gerardo García, e 

recolleuno Débora Franco, en representación de Monet. 

O premio Gradiant á Mellor Tese Doutoral aplicada ao sector TIC recaeu en Beatriz 

Remeseiro López, por “Avances na diagnose do síndrome de ollo seco: desenvolvemento de 

métodos automáticos para a avaliación de patróns na capa lípida da película lagrimal”. O 

xurado salientou que a tese aporta solucións para un problema de saúde pública, o síndrome 

do ollo seco, que afecta a unha grande parte da poboación maior de 65 anos. A mesma 

Beatriz Remeseiro recolleu o galardón de mans do director de Gradiant, Luis Pérez. 

O premio ao Mellor Proxecto TIC con Beneficios Sociais outorgado en colaboración 

coa Amtega, recaeu en EOSA, pola creación de INclue, sistema tecnolóxico innovador para a 

valoración técnica da exclusión social en base a criterios homogéneos, ferramenta que 

permite unha estimación precisa do grao de exclusión social dunha persoa. Entregouno a 

directora da Axencia para a Modernización Tecnolóxica de Galicia, Mar Pereira, a Manuel 

Veloso, socio consultor de EOSA. 

O premio INEO ao Produto ou Servizo máis innovador foille concedido a Egatel S.L. 

polo proxecto SmartLNB. Neste caso, premiouse o carácter innovador do uso eficiente das 

capacidades de transmisión de datos vía satélite e tamén se valorou o amplo espectro das 

súas posibles aplicacións e a súa contribución á transformación dixital de diversos ámbitos 

como a saúde, o fogar dixital e o sector industrial. O encargado de entregar o recoñecemento 

foi Carlos Díaz, vogal de INEO e recibiuno Francisco Valdés, en representación de Egatel. 

O premio Acuntia á empresa galega que aposta polo desenvolvemento de 

infraestruturas intelixentes de telecomunicacións concedéuselle ao Real Club Celta de Vigo, 

por liderar o desenvolvemento de sistemas tecnolóxicos que complementan ós partidos de 

fútbol e que favorecen a implicación dos afeccionados. O encargado de recollelo foi Julio 

Vargas, director de seguridade do Real Clube Celta, a quen lle foi entregado polo director 

xeral de Acuntia, Emilio Cabañas. 

O premio ao Mellor expediente académico do Máster en Enxeñaría de 

Telecomunicación da Universidade de Vigo foi para Daniel Rodríguez Domínguez quen 

recolleu o galardón de máns do director da Escola de Enxeñaría de telecomunicación de 

Vigo, Íñigo Cuiñas. 

Trala entrega dos galardóns, o enxeñeiro do ano, César Mariñas, pronunciou unhas 

palabras en nome de todos os premiados.  

A encargada de despedir a XXI Noite Galega das Telecomunicacións foi Mar Pereira, 

que pronunciou o discurso de clausura, trala intervención do director dos estaleiros de 

Navantia, en Ferrol, Julio Martín. 

3.– Actividades de difusión do evento 

 
3.1 – Número especial A Nosa Rede 

A Asociación de Enxeñeiros de Telecomunicación de Galicia ten a súa propia revista 

divulgativa das telecomunicacións: A NOSA REDE. Con motivo da celebración da XXI 

Noite Galega das Telecomunicacións e da Sociedade da Información, editouse un 

monográfico que recolle unha crónica do evento con fotografías e unha serie de artigos nos 

que os autores dan a súa visión sobre a temática escollida este ano “A transformación dixital. 

O desafío 4.0”. 

3.2 - Web da AETG 

Na páxina web da Asociación de Enxeñeiros de Telecomunicación de Galicia 

www.aetg.gal foise publicando toda a información referente á Noite, mantendo diariamente 

informados aos visitantes de todas as novas e detalles que ían acontecendo sobre a 

organización da mesma e posteriormente ao seu desenvolvemento tamén esta dispoñible 

toda a información do acto, fotos e logos de patrocinadores. 

4.- Arquivo de prensa 

 Recollemos neste apartado todas as comunicacións  e notas de prensa realizadas para 

unha maior difusión do evento e as noticias dos medios de comunicación tanto en prensa 

escrita como na rede, que fixeron eco do evento.  

 

4.1 – Notas de prensa enviadas a medios 

 

Data Título 

9 de setembro 

Fallados os Premios Galicia das Telecomunicacións e da Sociedade 

da Información 2016, convocados polo Colexio Oficial e a 

Asociacion de Enxeñeiros de Telecomunicacion de Galicia 

21 de setembro 

A actriz Carmen Méndez presentará a Noite Galega das 

telecomunicacións e da Sociedade da Información 

29 de setembro 

Mañá celébrase na Toxa o encontro de referencia do sector das TIC 

en Galicia 

30 de setembro 

Unhas 300 persoas asistiron á XXI Noite Galega das 

Telecomunicacións e da Sociedade da Información 

Data Título 

9 de setembro 

Fallados os Premios Galicia das Telecomunicacións e da 

Sociedade da Información 2016, convocados polo Colexio 

Oficial e a Asociacion de Enxeñeiros de Telecomunicacion 

de Galicia 

Data Título 

21 de setembro 
A actriz Carmen Méndez presentará a Noite Galega das 

telecomunicacións e da Sociedade da Información 

Data Título 

29 de setembro 
Mañá celébrase na Toxa o encontro de referencia do sector 

das TIC en Galicia 

Data Título 

30 de setembro 
Unhas 300 persoas asistiron á XXI Noite Galega das 

Telecomunicacións e da Sociedade da Información 

4.2 – Prensa impresa 

 
 

DATA MEDIO SECCIÓN / PÁX. 

30 de setembro La Voz de Galicia Publicidade / 17 

DATA MEDIO SECCIÓN / PÁX. 

05 de outubro El Correo Gallego Tendencias / 43 

DATA MEDIO SECCIÓN / PÁX 

Número 155 Código Cero Reportaxes / 14 

DATA MEDIO SECCIÓN / PÁX. 

Número 157 Código Cero Portada / 1 

DATA MEDIO SECCIÓN / PÁX. 

Número 157 Código Cero Sumario / 3 

DATA MEDIO SECCIÓN / PÁX. 

Número 157 Código Cero Contraportada / 32 

DATA MEDIO SECCIÓN / PÁX. 

Número 158 Código Cero Portada / 1 

DATA MEDIO SECCIÓN / PÁX. 

Número 158 Código Cero Sumario / 3 

DATA MEDIO SECCIÓN / PÁX. 

Número 158 Código Cero Reportaxes / 6 e 7 

4.3 – Prensa dixital 

 
 

DATA MEDIO 

9 de setembro  codigocero.com 

DATA MEDIO 

9 de setembro xornalgalicia.com 

DATA MEDIO 

10 de setembro elcorreogallego.es 

DATA MEDIO 

10 de setembro lavozdegalicia.es 

DATA MEDIO 

13 de setembro gradiant.org 

DATA MEDIO 

19 de setembro codigocero.com 

DATA MEDIO 

1 de outubro  laopinioncoruna.es 

DATA MEDIO 

1 de outubro lavozdegalicia.es 

DATA MEDIO 

5 de outubro elcorreogallego.es 

DATA MEDIO 

6 de outubro laregion.es 

5.- Materiais gráficos 

De seguido amósanse ilustracións de diferentes materiais elaborados e soportes 

impresos coa imaxe creada e deseñada para o evento, como carteis, set de prensa, 

rotulacións de escenarios, carpetas, programas, cuadrípticos, convidacións ou banderolas. 

 

 
 

Cartel  

Programa 
 

 

 
 

Carpeta  

Caballetes mesas 

Cuadríptico reseñas patrocinadores (anverso) 
 
 
 

 

 
 

Cuadríptico reseñas patrocinadores (reverso) 

Panel directorio  
 
 

 
 

Panel photo call 

       Banderolas                                                 Lona retroiluminada       

6.- Galería fotográfica 

Os diferentes momentos da Noite quedaron recollidos nunha reportaxe fotográfica, 

da cal amosamos unha mostra. 

A galería fotográfica completa da  
XXI edición da Noite Galega  
das Telecomunicacións e da  

Sociedade da Información 2016 
está dispoñible no seguinte enlace: 

 

 

http://www.aetg.gal/articulos/xxi-noite-galega-das-telecomunicacions-e-da-
sociedade-da-informacion-2016-0 

